
НИЗОМНОМАИ
ШЎРОИ ОЛИМОНИ ЉАВОНИ

ДОНИШГОЊИ МИЛЛИИ ТОЉИКИСТОН

I. МУЌАРРАРОТИ УМУМЇ
1.1. Низомномаи мазкур дар асоси Конститутсияи Љумњурии Тољикистон, ќонуни Љумњурии Тољикистон «Дар бораи маориф», «Дар бораи љавонон ва сиёсати давлатии љавонон», «Дар бораи тањсилоти олии касбї ва тањсилоти касбии баъд аз муассисаи олии таълимї», «Дар бораи фаъолияти илмї ва сиёсати давлатї оид ба илму техника», «Низомнома дар бораи Шўрои миллии кор бо љавонон дар назди Президенти Љумњурии Тољикистон», «Низомномаи намунавии Шўрои олимони љавони муассисањои тањсилоти олии касбии Љумњурии Тољикистон», «Оинномаи Донишгоњи миллии Тољикистон» ва дигар санадњои меъёрию њуќуќии амалкунандаи Љумњурии Тољикистон тањия шудааст.

1.2. Шўрои олимони љавони (минбаъд Шўро) Донишгоњи миллии Тољикистон (минбаъд ДМТ) созмони љамъиятии илмї буда, аз намояндагии зерсохторњои гуногуни ДМТ ташаккул меёбад. Шўро фаъолияти худро њамчун иттињоди љамъиятї бо фармоиши ректори донишгоњ дар назди Раёсати илми донишгоњ ба роњ мемонад.
1.3. Номи пурраи расмии Шўро – Шўрои олимони љавони Донишгоњи миллии Тољикистон мебошад. Шакли мухтасари он ШОЉ ДМТ мебошад ва Низомномаи мазкур њангоми истифодабарї дар њуљатњои расмї дар баробари шакли пуррааш њолати њуќуќиро медињад. 
1.4. Фаъолияти Шўро дар асоси Низомномаи мазкур ба роњ мондашуда, ба њайати он дохил мешавад: устодон, кормандони илмї, докторантон (PhD) аз рўй ихтисос, ки синнашон то 35–сола (синнї 35 пурра дохил мешавад) аст, инчунин магистрантоне, ки ба корњои илмї-тадќиќотї машѓуланд. 
1.5. Дар Низомнома мафњумњои асосии зерин истифода мешаванд:
– олими љавон – шахси дорои маълумоти олии синну солаш то 35, ки ба корњои илмї-тадќиќотї дар соњањои гуногуни илм машѓул аст;
– Шўро – созмони љамъиятии илмии олимони љавони ДМТ буда, бањри такмил ва рушду инкишофи илм, њалли масъалањои аввалиндараљаи муњимми илмї-тадќиќотї ва њимояи манфиатњои њуќуќии олимони љавон фаъолият мекунад;
– аъзо(ён)–и раёсати Шўро – намояндаи раиси Шўро дар зерсохторњои гуногуни ДМТ мебошад, ки барои пешбурди фаъолияти босамари Шўро интихоб шуда, корњои ташкилотию иттилоотї ва коммуникативї (робита)–ро ба роњ мемонад.
II. МАЌСАД ВА ВАЗИФАИ АСОСИИ ФАЪОЛИЯТИ ШЎРО

2.1. Маќсади асосии фаълияти Шўро аз инњо иборатанд:

–  фаъолгардонї ва инкишофи сатњи касбияту зарфияти илмии олимони љавон;

– муттањид намудани олимони љавони зерсохторњои гуногуни ДМТ бањри рушду пешрафти илм ва њамкорњо дар самтњои гуногун;

– мутањид намудани неруи эљодии олимони љавон бањри коркарди мушкилоти мубрами илмии љойдошта ва њалли масъалањои илмии афзалиятнок.
2.2. Вазифаи асосии фаъолияти Шўро аз афзоиш додани фаъолияти илмии олимони љавони ДМТ ва инчунин мусоидат намудан ба шароити кори илмию ташкилотии олими љавон дар доираи имконот, иборат мебошад. 
2.3. Барои расидан ба маќсадњои зикргардида Шўро фаъолиятњои зеринро бояд ба анљом расонад:
– баргузор намудани корњои илмї-тадќиќотї бо иштироки олимони љавон тавассути вохўрињо, мизњои мудаввар, семинарњо, конференсияњо ва симпозиумњои илмї;
– таъмини иштироки олимони љавон дар лоињањои тадќиќотї, грантњо, озмунњо, семинарњо, барномањо ва таљрибаомўзињо;
– барќарор ва васеъ намудани алоќа бо Шўрои олимони љавони дигар массисањои илмию таълимии дохил ва хориљи кишвар;
– коркард ва амалї намудани чорабинињои илмї бањри бењтар гардонидани фаъолияти илмии олимони љавони донишгоњ.

– ташкили тадќиќотњои иљтимої, психологї ва педагогї бо маќсади муайян кардани мушкилоти олимони љавон ва ёфтани роњњои њалли имконпазири онњо;
– таъсиси манбаи маълумоти иттилоотї оид ба корњои илмї-тадќиќотии олимони љавон;
– додани иттилоот ба олимони љавон оид ба барномањои илмї, фондњо, лоињањо, конференсияњо, симпозиумњо, семинарњо ва дигар чорабинињое, ки дар марказњои илмии дохил ва хориљи кишвар баргузор мегарданд;
– ташкил намудани љамъомад, семинар ва мизњои мудаввари олимони љавон оид ба масъалањои гуногуни илмї ва инчунин, ташкили мањфилњои илмию эљодии олимони љавони ДМТ;
– љалби олимони љавон дар корњои озмунї ва ихтироъкорї дар сатњои гуногун;
– ташкил намудани мањфилњои илмию истењсолии олимони љавон бањри татбиќи натиљаи корњои илмии худ дар истењсолот;
– мусоидат ба корњои илмї-тадќиќотии олимони љавон бањри бењтар намудани мањсулнокии кори онњо ва баланд бардоштани рейтинги нашри маќолањои илмї дар нашрияњои бонуфузи хориљї;
– ба љоизањои гуногун пешнињод намудани олимони љавон;
– кумак ба олимони љавон бањри гузаронидани тадќиќотњои муштарак ва байнифаннї;
– гузаронидани озмунњои гуногун бо маќсади баланд бардоштани рейтинги фаъолияти илмии олимони љавон;
– коркард, ташкил ва азнавнамоии сањифаи махсус дар сайти донишгоњ бо маќсади таъмин намудани алоќа ва њамкорї байни олимони љавони донишгоњ бо олимони љавони дигар марказњои илмї.

– ба роњ мондани алоќаи олимони љавон бо дигар донишгоњњои кишварњои рушдкарда бањри такмили ихтисос, аз худ намудани дастовардњои илми муосир ва татбиќи онњо дар амал;
– тањия ва ба Шўрои олимони ДМТ пешнињод намудани барнома ва лоињањои мушаххас оид ба бењтар намудани шароити зисту зиндагї ва манфиатњои њуќуќии олимони љавон;
– иљро намудани дигар навъи фаъолияте, ки ба манфиати Шўро буда, ба ќонунњои амалкунандаи Љумњурии Тољикистон ва Низомномаи мазкур мухолифат намекунад.
III. ЊУЌУЌУ ЎЊДАДОРЇ ВА САМТЊОИ АСОСИИ ФАЪОЛИЯТИ ШЎРО
3.1. Аъзоёни Шўро чунин њуќуќњоро доранд:
– иштироки фаъол намудан дар корњои идоракунї ва гирифтани маълумот аз фаъолияти кори Шўро;
– гузоштани пешнињод дар рузномаи љаласаи умумии Шўро ва баррасї намудани онњо;
– мурољиат намудан ба роњбарияти муассиси Шўро вобаста ба дилхоњ масъалањое, ки ба фаъолияти он рабт дорад;
– истифода намудан аз асосњои модию техникї ва маводи методию барномањои илмии зерсохторњои гуногуни ДМТ дар доираи њамкорињо. 
3.2. Аъзоёни Шўро чунин ўњдадорињоро доранд:
– риоя намудани талаботи Низомномаи мазкур ва иштироки фаъол дар фаъолияти кори Шўро;
– мушаххас пешнињод намудани маълумоти зарурие, ки барои њали масъалањои муњими фаъолияти кори Шўро лозиманд;
– таблиѓ намудани ѓояњои миллии давлатдорї, худшиносї ва ватандустї дар байни олимони љавони ДМТ ва дигар кишрњои љомеаи ватанї ва хориљї;
– тарѓибу ташвиќи илму дониш, навгонию дастовардњои илмї-техникї ва дигар мавзўъњои илмї миёни хонандагону донишљўён ва љавонони ба корњои илмї бандбуда;
– гузаронидани конференсияњои илмии олимони љавон ва њамзамон ба табъ расонидани натиљаи корњои илмии онњо;

– њимоя намудани манфиатњои аъзоёни Шўро ва эњтироми онњо дар њама њолатњо. 

IV. СОХТОР, ЊАЙАТ ВА АЪЗОГЇ ДАР ШЎРО 

4.1 Шўро дар њайати олимони љавони синнашон то 35-сола ташкил карда мешавад, ки онњо дар соњањои гуногуни илм ба омўзиш, тадќиќот ва таълим машѓул буда, кормандони асосии (штатї) зерсохторњои гуногуни ДМТ мебошанд ва ё ба њайси унвонљў, доктор (PhD) аз рўйи ихтисос ва магистр тањсил менамоянд ё корњои илмї-тадќиќотї мебаранд.

4.2. Ба њайати аъзоёни раёсати Шўро (ба истиснои Раис) як нафарї аз зерсохторњои гуногуни ДМТ (Институти илмї-тадќиќотї, факултетњо, Литсейи табиї-риёзї ва кафедрањои умумидонишгоњї) шомиланд, ки аз тарафи роњбарият ва олимони љавони худи њамон зерсохтор пешнињод гардидаанд, то манфиатњои онњоро ифода карда тавонанд.

4.3. Њайати аъзоёни раёсати Шўро дар љаласаи умумии олимони љавони ДМТ бо роњи овоздињї ба муњлати 2 сол, бо хуќуќи азнавинтихобкунї тасдиќ мегарданд.

4.4. Шумораи аъзоёни раёсати Шўро набояд аз 19 нафар кам ва аз 26 нафар зиёд бошанд.

4.5. Раиси Шўро дар љаласаи Шўрои олимони ДМТ бо роњи овоздињї ва гирифтани овози бештар интихоб ва тасдиќ мегардад.

4.6. Раиси Шўро бояд дорои дараљаи илмї буда, ба муддати на камтар аз се сол дар ДМТ фаъолият карда бошад.

4.7. Раиси Шўро ба муддати 2 сол бо њуќуќи азнавинтихобкунї (на бештар аз ду маротиба пай дар пай) интихоб карда мешавад.

4.8. Дар њолати пешнињод намудани номзадї ба раисии Шўро аз тарафи номзад бояд барномаи 2-солаи кории Шўро пешнињод карда шавад.

4.9. Њайати аъзоёни раёсати Шўро бо ќарори муовини Ректори ДМТ оид ба илм ва инноватсия ба муњлати 2 сол тасдиќ мегардад. 
V.ТАШКИЛИ ФАЪОЛИЯТИ КОРИ ШЎРО
5.1. Шўро дар асоси наќшаи кории яксола, ки дар љаласаи умумии олимони љавон баррасї, муњокима ва ќабул гардида, аз љониби муовини ректор оид ба илм тасдиќ карда мешавад, фаъолият менамояд. 

5.2. Љаласаи умумии олимони љавон на камтар аз 3 маротиба дар як сол барои баррасї, муњокима ва ќабул намудани самтњои асосии фаъолият, наќшаи корї, инчунин муњокимаи љамъбасти фаъолияти Шўро, азнавинтихобкунии раис ва аъзоёни раёсати Шўро баргузор мегардад. Љаласаи Шўро салоњиятдор шуморида мешавад, агар дар он на камтар аз 50 %-и олимони љавон ё аъзоёни раёсати Шўро иштирок намоянд.

5.3. Банаќшагирї, ташкил ва мувофиќгардонии фаъолияти Шўро аз тарафи аъзои раёсати Шўро ба роњ монда мешавад.

5.4. Аъзоёни раёсати Шўро фаъолияти илмии олимони љавони зерсохторњоро назорат намуда, алоќаи байни олимони љавонро мустањкам мегардонанд ва њамасола оид ба корњои иљронамудаашон дар назди роњбарияти худи њар як зерсохтор њисобот медињанд, ки натиљаи корашон ба таври ќаноатбахш ё ѓайриќаноатбахш бањогузорї мегардад.

5.5. Дар њолати ќонеъ нагаштани талаботи њар як зерсохтор, ё ин ки ѓайриќаноатбахш будани њисоботи аъзо, роњбарияти он њуќуќ дорад, ки аъзои пешнињоднамудаашро бозхонд карда, аъзои нави дигарро ба раёсати Шўро пешбарї намояд.

5.6. Аъзоёни раёсати Шўро наќша ва самти фаъолияти худро бо муовинони зерсохторњо оид ба илм мувофиќа ва њамоњанг менамоянд.

5.7. Маќомоти олии идоракунии Шўро љаласаи раёсати Шўро мебошад. Љаласаи раёсати Шўро раиси Шўроро интихоб ва барои тасдиќ ба Шўрои олимони ДМТ пешнињод менамояд.

5.8. Фаъолияти раёсати Шўро ва аъзоёни онро дар маљмўъ раиси Шўро ба роњ мемонад.

5.9. Фаъолияти Шўрои олимони љавони ДМТ –ро муовини ректор оид ба илм ва инноватсия назорат мекунад.

5.10. Шўрои олимони љавони ДМТ фаъолияти Шўроњои олимони љавони зерсозторњоро тањти роњбарии худ ќарор медињад.

5.11. Раис ва аъзоёни раёсати Шўро њуќуќ доранд, ки дар љаласањои Шўрои олимони ДМТ ва зерсохторњо мувофиќан дар мувофиќа бо Ректор ё роњбарони њар як зерсохтор иштирок намоянд.  

5.12. Фаъолияти раиси Шўро дар љаласаи умумии солонаи Шўрои олимони љавони ДМТ аз рўйи њисоботи кории он бањогузорї гардида, чунин ќарор ќабул карда мешавад: њисоботи раиси Шўро ќаноатбахш њисобида шавад; њисоботи раиси Шўро ѓайриќаноатбахш њисобида шавад. Дар сурати ѓайриќаноатбахш шуморидани њисобот, раиси Шўрои нав интихоб мегардад.
VI. ТАСДИЌИ НИЗОМНОМА ВА ТАЃЙИРОТУ ИЛОВАЊОИ ОН

Низомнома ва таѓйироту иловањои он дар Шўрои олимони ДМТ тасдиќ гардида, ба ќайд гирифта мешавад.

VII. ТАРТИБИ ЌАТЪ ГАРДИДАНИ ФАЪОЛИЯТИ ШЎРО
6.1. Фаъолияти Шўро бо ќарори Шўрои олимони ДМТ дар њолати ѓайриќаноатбахш будани фаъолияти он ё риоя накардани Ќонгузории Љумњурии Тољикистон, Оинномаи Донишгоњи миллии Тољикистон, Ќоидањои тартиботи дохилии мењнатии ДМТ ва Низомномаи мазкур ќатъ карда мешавад.
Бо ќарори Шўрои олимони ДМТ Низомнома тањти 
№______ аз «___» _________ соли 2022 ќабул карда шудааст.

Мувофиќа карда шудааст:
Муовини ректор оид ба 
илм ва инноватсияи ДМТ




Сафармамадзода С.М.

Мудири шуъбаи таъминоти
њуќуќии ДМТ





Муминзода Н.И.

